
លើកកម្ពស់កិច្ចសន្ទនាអន្ដរវប្បធម៌ និងវប្បធម៌សន្តិភាព 
នៅក្នុងតំបន់អាស៊ីអាគ្នេយ៍តាមរយៈការ​សិក្សា​ប្រវត្តិសាស្រ្តរួម

ជំពូក ៤៖
ចក្ខុវិស័យតំបន់អាស៊ីអាគ្នេយ៍


“នេះគឺជាការបកប្រែក្រៅផ្លូវការ។ សូមយោងទៅភាសាអង់គ្លេស ប្រសិនបើត្រូវការផ្ទៀងផ្ទាត់” ។

សេចក្ដីផ្ដើម
ចក្ខុវិស័យតំបន់អាស៊ីអាគ្នេយ៍ គឺបង្កប់នូវការយល់ដឹងថា ប្រវត្តិសាស្ត្រដែលមានលក្ខណៈវែង ហើយស៊ីជម្រៅ និងបន្តបន្ទាប់នៃការចូលរួមរបស់តំបន់នេះជាមួយនឹងអារ្យធម៌ពិភពលោកសំខាន់ៗ គឺជាធាតុផ្សំដ៏សំខាន់ក្នុងការបង្កើតអត្តសញ្ញាណទាំងនៅថ្នាក់ជាតិ និងថ្នាក់តំបន់។តំបន់ដែលមានទីតាំងស្ថិតនៅតាមចំណុចប្រសព្វរវាងប្រទេសចិន និងឥណ្ឌា ដែលជាចំណុចរួមបញ្ចូលគ្នាមួយនៃចំណុចចំណងទាក់ទងដ៏សំខាន់ៗនៃការធ្វើពាណិជ្ជកម្មពិភពលោករវាងមហាសមុទ្រប៉ាស៊ីហ្វិក និងសមុទ្រឥណ្ឌា អាស៊ីអាគ្នេយ៍ បានមានទំនាក់ទំនងជាមួយពិភពលោក និងធ្លាប់ចូលរួមយ៉ាងសកម្មនៅក្នុងផ្លាស់ប្ដូរទំនិញ គំនិត ការប្រតិបត្តិរបស់ប្រជាជនអស់រយៈពេលជាងមួយសហស្សវត្សរ៍មកហើយ។ ក្នុងអំឡុងពេលអាណានិគម ការផ្លាស់ប្ដូរនេះ បានរឹតចំណងកាន់តែខ្លាំងឡើងតាមវិធីសាស្ត្រជាច្រើន ដោយបានសម្របសម្រួលឱ្យមានការ អនុវត្តវប្បធម៌ក្នុងតំបន់ និងបានបង្កើតកម្មវិធីកម្សាន្តដូចជាកីឡា និងចម្រៀងជាដើម។ នៅក្នុងរយៈពេលក្រោយអាណានិគម ការផ្លាស់ប្ដូរមិនត្រឹមតែបន្តកើនឡើងទេ ថែមទាំងរឹតបណ្ដឹងចំណងកម្លាំងសកល ដែលជំរុញការឆ្លើយតបនឹងកម្លាំងក្នុងស្រុក ដែលនាំឱ្យមានសំយោគតក្កកម្មនៃទំនោរសកល និងវប្បធម៌ក្នុងតំបន់ដែលបាន “រលាយ និងមានការប្រកួតប្រជែង” (Acharya, 2017, p. 27)។

នៅក្នុងដំណើររុករក និងបំពេញឱ្យគ្រប់ជ្រុងជ្រោយលើទស្សនាទានអត្តសញ្ញាណ និងតំបន់ក្នុងតំបន់អាស៊ីអាគ្នេយ៍ ជំពូកនេះ ប្រើប្រាស់វិធីសាស្ត្រតម្រង់ទិសដៅអនាគត ដែលមានមូលដ្ឋានគ្រឹះនៅក្នុងអតីតកាល។ តំបន់អាស៊ីអាគ្នេយ៍នាពេលបច្ចុប្បន្ននេះត្រូវបានបង្កើតឡើងដោយមានប្រទេសជាសមាជិកចំនួនដប់មួយ ដែលក្នុងចំណោមប្រទេសទាំងនោះ មានប្រទេសចំនួនដប់ដែលជាសមាជិកសមាគមប្រជាជាតិអាស៊ីអាគ្នេយ៍ (អាស៊ាន)។ ស្របពេលដែល ភាពសាមគ្គីគ្នាក្នុងស្មារតីតំបន់នេះ ត្រូវបានធ្វើឡើងដើម្បីប្រឆាំងនឹងការដាក់អាណានិគម និងរក្សាការអះអាងអំពីអត្តសញ្ញាណរួមរបស់អាស៊ាន ប្រទេសទាំងដប់ មិនត្រឹមតែបានបែងចែកដោយព្រំដែនជាតិប៉ុណ្ណោះទេ ប៉ុន្តែថែមទាំងមានភាពខុសគ្នាខាងប្រវត្តិសាស្ត្រ វប្បធម៌ សាសនា ភាសា ឋានលេខា មនោគមវិជ្ជា និងការអភិវឌ្ឍសេដ្ឋកិច្ចផងដែរ​។ ភាពលើសលប់ក្នុងតំបន់អាស៊ីអាគ្នេយ៍លើទិដ្ឋភាពចម្រុះផ្នែកនយោបាយ សង្គម សេដ្ឋកិច្ច និងវប្បធម៌នៅក្នុងតំបន់ បានធ្វើឱ្យមានការចោទជាសំណួរថាតើអត្តសញ្ញាណ និងសហគមន៍តំបន់ត្រូវបង្កើតឡើងយ៉ាងដូចម្ដេច ហើយថាតើមានការខិតខំប្រឹងប្រែងអ្វីខ្លះដែលបានធ្វើឡើងដើម្បីឆ្ពោះទៅទិសដៅក្នុងតំបន់នោះ។

អត្តសញ្ញាណរបស់បុគ្គល ស្ថាប័ន ឬរដ្ឋ គឺបានកំណត់ថាជាលក្ខណៈពិសេសដាច់ដោយឡែករៀងៗខ្លួន ឬជាស្មារតីខុសគ្នានៃលក្ខណៈ ដែលបានរួមចំណែកទៅនឹងលក្ខណៈជាក់លាក់ ឬទម្រង់នៃអាកប្បកិរិយាផ្អែកលើថាតើតួអង្គទាំងនោះមើលឃើញខ្លួនឯងយ៉ាងណា និងអ្នកដទៃមើលមកពួកគេយ៉ាងណា។ លក្ខណៈទាំងនេះត្រូវបានបង្កើតឡើង ដកស្រង់ចេញពី និងជំរុញបន្ថែមដោយ ចំណងប្រវត្តិសាស្ត្រ និងវប្បធម៌ (Acharya, 2017, p. 26)។ នៅពេលដែលអត្តសញ្ញាណ​ អនុញ្ញាតឱ្យតួអង្គមួយកសាងកិត្តិយសសង្គមដោយខ្លួនឯង វាបានដើរតួនាទីជាមូលដ្ឋានគ្រឹះក្នុងការកសាងសហគមន៍ស្របតាមមូលដ្ឋានគ្រឹះនៃ “ការជឿទុកចិត្ត មិត្តភាព ការបំពេញបន្ថែម និងទំនួលខុសត្រូវ” (Haas, 1973, cited in Acharya, 2017, p. 26) នៅក្នុងចំណោមប្រជាជាតិ និងក្នុងការកសាងសហគមន៍តំបន់។ នៅក្នុងតំបន់អាស៊ីអាគ្នេយ៍ អាស៊ាន បានបង្ហាញឧទាហរណ៍នៃកិច្ចខិតខំប្រឹងប្រែងនេះថាជាអត្តសញ្ញាណក្នុងតំបន់ ដែលបានបង្កើតឡើងដោយរដ្ឋជាសមាជិក។ នៅក្នុងការខិតខំប្រឹងប្រែងស្រមៃថាខ្លួនឯងគឺជាអង្គភាពរួមមួយ ប្រទេសទាំងនេះ គឺពឹងផ្អែកលើប្រវត្តិសាស្ត្ររួម ដូចជាអាណានិគមកាលពីអតីតកាល​ និងគោលដៅរួមសម្រាប់អនាគត (Acharya, 2017, pp. 26-27)។

ទស្សនៈនៃអត្តសញ្ញាណ និងភាពជាតំបន់នេះ បានគាំទ្រមេរៀនក្នុងជំពូកនេះ។ ជំពូកស្ដីពី
ចក្ខុវិស័យតំបន់អាស៊ីអាគ្នេយ៍ នេះ ប្រើប្រាស់វិធីសាស្ត្រតម្រង់ទិសនាពេលអនាគត ដោយផ្ដោតលើការបង្ហាញអំពីអត្តសញ្ញាណគោលដៅប្រទេស និងការជំរុញក្នុងសហគមន៍។ ចំណុចទាំងនេះអាចមើលឃើញនៅតាមតំបន់ជាច្រើន៖ ស្ថាប័នតំបន់អាស៊ាន កីឡាអាស៊ីអាគ្នេយ៍ (ស៊ីហ្គេម) ដែលបានរៀបចំដោយសហព័ន្ធ​កីឡា​តំបន់​អាស៊ីអាគ្នេយ៍ (SEAGF) បេតិកភណ្ឌវប្បធម៌ និងសិល្បៈសម័យ និងតាម
រយៈការទទួលយក ការដាក់អនុវត្ត និងការបង្កើតវប្បធម៌ប្រជាប្រិយដូចជាខ្សែភាពយន្ត និងតន្ត្រី។

តាមរយៈការជ្រើសរើសប្រធានបទដែលសិស្សយល់ដឹងច្រើន ដូចជា កីឡា វប្បធម៌ប្រជាប្រិយ បេតិកភណ្ឌ និងសិល្បៈសម័យ គឺមានជាប់ពាក់ព័ន្ធខ្លាំង និងជាប់ពាក់ព័ន្ធនឹងបុគ្គលខ្លាំង។ មេរៀននេះ លើកឡើងអំពីភាពចម្រុះ ភាពរួម និងអន្តរទំនាក់ទំនងនៅក្នុងតំបន់អាស៊ីអាគ្នេយ៍។ មេរៀននេះ សង្កត់ធ្ងន់លើការកសាងសហគមន៍ និងសមាហរណកម្មតំបន់ ដែលត្រូវបានបង្កើតឡើង ដោយប្រើប្រាស់
វិធីសាស្ត្រពីលើចុះក្រោម និងពីក្រោមឡើងទៅលើ និងគំនិតផ្តួចផ្ដើមថ្មី។ នៅពេលដែលប្រទេសមួយក្រឡេកមើលទៅអតីតកាល ដើម្បីរកស្រាវជ្រាវរកប្រវត្តិសាស្ត្ររួមនៅក្នុងតំបន់ សិស្សអាចនឹងយល់ដឹងថាប្រវត្តិសាស្ត្រ និងបទពិសោធន៍ដូចគ្នា ក៏កំពុងបន្តបង្កើតឡើង និងផលិតឡើងនៅក្នុងពេលបច្ចុប្បន្ននេះដែរ។ ស្មារតីនៃអត្តសញ្ញាណតំបន់ និងស្មារតីដែលជារបស់សហគមន៍តំបន់ មិនអាចរឹតត្បិតត្រឹមអតីតកាលនោះទេ វាបន្តពាក់ព័ន្ធ នឹងជះឥទ្ធិពលដល់ថ្ងៃអនាគត។ នៅពេលដែលយុវជនជំនាន់ក្រោយក្នុងតំបន់អាស៊ីអាគ្នេយ៍ បានសិក្សាអំពីអតីតកាលដូចគ្នា ពួកគេក៏កំពុងចូលរួមក្នុងការកសាងអនាគតផងដែរ។ នៅពេលពួកគេសិក្សាកាន់តែស៊ីជម្រៅ និងកាន់តែដល់ចំណុចសំខាន់នៃបេតិកភណ្ឌរួម និងវប្បធម៌នៅក្នុងតំបន់អាស៊ីអាគ្នេយ៍ ពួកគេក៏អាចចូលរួមក្នុងផ្នែកមួយនៃការបង្កើតប្រវត្តិសាស្ត្ររួមនាពេលអនាគត។
ពិភពលោកដែលក្នុងនោះសិស្សរបស់យើងរស់នៅក្នុងនេះគឺមានការផ្លាស់ប្តូរមួយយ៉ាងខ្លាំង។ ហើយវាបន្ដរក្សាការផ្លាស់ប្តូររហូត។ សកលភាវូបនីយកម្ម មិនត្រឹមតែធ្វើពាណិជ្ជកម្មទេ ប៉ុន្តែថែមទាំងការទំនាក់ទំនង និងវប្បធម៌ពេញនិយម បាននាំឱ្យពិភពលោកមួយកាន់តែរួមតូចទៅៗ។ ការក្ដាប់បាននូវបញ្ហាសកល កីឡា និងការកម្សាន្តតាមបែបពេញនិយមផងដែរ ត្រូវបានបញ្ចូលទៅក្នុងជីវិតរស់នៅរបស់ពួកគេថាតើពួកគេចូលចិត្តវាឬមិនចូលចិត្តវា។ ឥឡូវ វាប្រហែលជាបទដ្ឋានសម្រាប់ក្មេងជំទង់ និងយុវវ័យក្នុងតំបន់អាស៊ីអាគ្នេយ៍ឱ្យកាន់តែស៊ាំជាមួយហូលីវូដ J-Pop និង K-Pop ជាជាងជាមួយអ្វីដែលកំពុងកើតឡើងនៅក្រោយផ្ទះរបស់ពួកគេ(នៅក្នុងការចងចាំរបស់ពួកគេ)។ បញ្ហានេះជាចំណោទសំណួរថាតើប្រភេទអត្តសញ្ញាណ និងវប្បធម៌អ្វីដែលយើងអាចផ្ដល់ឱ្យ ដើម្បីជួយឱ្យពួកគេយល់ដឹងកាន់តែប្រសើរអំពីតំបន់ និងពិភពលោកដែលពួកគេរស់នៅ។ យើងត្រូវផ្តល់ភាពអង់អាច និងអំណោយផលឱ្យយុវជនបណ្ដុះការយោគយល់គ្នាទៅវិញទៅឱ្យមានពិតប្រាកដ ជំរុញការសន្ទនាគ្នាអន្តរវប្បធម៌និងធ្វើការរួមគ្នាដើម្បីឆ្ពោះទៅរកការបណ្តុះនៃវប្បធម៌សន្តិភាពនៅក្នុងតំបន់​នេះ។ យើងសូមស្នើថាសុំឱ្យពួកគេអាចធ្វើដូច្នេះបានដោយមិនត្រឹមតែយល់ដឹងពីភាពសម្បូរបែប (ពិពិធភាព) នៃតំបន់នេះប៉ុណ្ណោះទេ ថែមទាំងជួយឱ្យមានការផ្ដល់តម្លៃនៃឯកភាពគ្នាដែលអាចធ្វើទៅបានដែលអាចត្រូវបានបង្កើតវាតាមរយៈការយល់ដឹងកាន់តែស៊ីជម្រៅ និងកោតសរសើរចំពោះកិច្ចខិតខំប្រឹងប្រែងកសាងអត្តសញ្ញាណដែលនៅពីក្រោយស្ថាប័នតំបន់ បេតិកភណ្ឌ សិល្បៈ កីឡា និងវប្បធម៌ប្រជាប្រិយ។

មេរៀនសង្ខេប

ជំពូកនេះផ្តោតទៅលើកិច្ចខិតខំប្រឹងប្រែងបង្កើតអត្តសញ្ញាណតំបន់តាមរយៈកិច្ចសហប្រតិបត្តិការសង្គម-នយោបាយនៅថ្នាក់រដ្ឋ និងថ្នាក់តំបន់ និងព្រឹត្តិការណ៍កីឡាតំបន់ ក៏ដូចជាឥទ្ធិពលខាងក្រៅ និងខាងក្នុងតំបន់មកលើតំបន់អាស៊ីអាគ្នេយ៍ទៅលើទិដ្ឋភាពមួយចំនួនដូចជាសិល្បៈសម័យ និងវប្បធម៌ប្រជាប្រិយ។ សិស្សនឹងត្រូវពិចារណាថាតើអត្តសញ្ញាណតំបន់អាស៊ីអាគ្នេយ៍នឹងត្រូវជំរុញដោយរបៀបណា។ ការព្រាងពេលវេលាដែលបានរៀបរាប់ក្នុងជំពូកនេះ ត្រូវបានជ្រើសរើសដើម្បីឱ្យគ្រូ និងសិស្សយល់កាន់តែច្បាស់។ វិធីសាស្ត្រតម្រង់ទិសអនាគតនេះ តម្រូវឱ្យសិស្សគិតអំពីអត្តសញ្ញាណដែលពួកគេបង្ហាញឡើងសម្រាប់ជាអនាគតនៃតំបន់អាស៊ីអាគ្នេយ៍។
 
ជំពូកនេះមានកិច្ចតែងការបង្រៀនចំនួនប្រាំពីរមេរៀន ដែលបានរៀបចំឡើងសម្រាប់ថ្នាក់អនុវិទ្យាល័យ​។ កិច្ចតែងការបង្រៀនទាំងនេះ ត្រូវបានរៀបចំឡើងដើម្បីបង្រៀនចំនួនពីមួយ ទៅបីវគ្គសិក្សា។ នៅពេលដែលមេរៀនទាំងនេះត្រូវបានរៀបចំទៅតាមលំដាប់ពីលើចុះក្រោមមកជា សមាហរណកម្មក្នុងតំបន់ ឆ្ពោះទៅពីក្រោមឡើងលើ សម្រាប់ចំណុចរួមគ្នានាពេលខាងមុន វាមិនចាំបាច់ក្នុងការបង្រៀនមេរៀនទៅតាមលំដាប់ដែលបានលើកឡើងនោះទេ។ គ្រូបង្រៀនអាច និងគួរតែជ្រើសរើសមេរៀនដែលពួកគេគិតថាពាក់ព័ន្ធននឹងថ្នាក់រៀនរបស់ពួកគេ។
កិច្ចតែងការបង្រៀននីមួយៗចាប់ផ្ដើមឡើងដោយមានអត្ថបទមួយដែលរៀបរាប់អំពីសាវតារ និងបរិបទមេរៀនប្រវត្តិសាស្រ្តពាក់ព័ន្ធប្រធានបទជូនគ្រូបង្រៀន។ បន្ទាប់មកយើងមានកិច្ចតែងការបង្រៀន ដែលរួមបញ្ចូលទាំងព័ត៌មានអំពីមេរៀន សកម្មភាពសិក្សា និងធ្វើការវាយតម្លៃដែលបានលើកឡើង និងចែកមេរៀនដល់សិស្ស និងកំណត់ចំណាំគ្រូផងដែរ។ សទ្ទានុក្រមនៃវាក្យសព្ទពាក់ព័ន្ធព្រមទាំងមានអំណានបន្ថែមឬឯកសារបន្ថែមទៀតសម្រាប់ជំនួយដល់គ្រូក៏ត្រូវបានដាក់បញ្ចូលផងដែរ។

កិច្ចតែងការបង្រៀនទី ១៖ អាស៊ាន 
នេះគឺជាការណែនាំឱ្យស្គាល់អំពីអាស៊ានជាស្ថាប័នតំបន់មួយ និងកំពុងសម្លឹងមើលជាសំខាន់ពីការបង្កើតអាស៊ាននិងកិច្ចការរបស់អាស៊ានក្នុងការជួយបង្កើត និងរៀបចំការសិក្សាអត្តសញ្ញាណរួមមួយនៅអាស៊ីអាគ្នេយ៍។

កិច្ចតែងការបង្រៀនទី ២៖ កីឡាអាស៊ាន – ប្រវត្តិសាស្រ្ត កីឡា និងការកសាងសហគមន៍ក្នុងតំបន់អាស៊ីអាគ្នេយ៍​
មេរៀននេះគឺជាសេចក្ដីផ្ដើមអំពីប្រវត្តិសាស្រ្តស៊ីហ្គេម និងប្រធានបទគន្លឹះមួយចំនួន និងលក្ខណៈពិសេសរបស់ស៊ីហ្គេម ព្រមទាំងធ្វើការពិភាក្សាថាតើស៊ីហ្គេមអាចជួយកសាងស្មារតីសហគមន៍នៅថ្នាក់ជាតិ និងថ្នាក់តំបន់ដោយរបៀបណាខ្លះ។
កិច្ចតែងការបង្រៀនទី៣៖ ពីប្រវត្តិសាស្រ្តផ្សេងគ្នាទៅប្រវត្តិសាស្រ្តរួម – សីប៉ាក់តាក្រ
មេរៀននេះបង្ហាញអំពីប្រវត្តិសាស្រ្តដើមរបស់សីប៉ាក់តាក្រ និងការពិភាក្សាអំពីរបៀបដែលកីឡាអាចក្លាយជា “មុខមាត់” របស់ អាស៊ីអាគ្នេយ៍សម្រាប់ពិភពលោកដោយសារតែកីឡាមានការពេញនិយមនៅទូទាំងសកលលោក។ សិស្សទទួលបានការលើកទឹកចិត្តឱ្យធ្វើការពិចារណាអំពីរបៀបដែលកីឡារួមអាចរួមចំណែកបង្កើតអត្តសញ្ញាណតំបន់របស់ខ្លួន។

កិច្ចតែងការបង្រៀនទី៤៖វប្បធម៌/មរតកវប្បធម៌ធម្មជាតិរបស់តំបន់អាស៊ីអាគ្នេយ៍ - ហេតុអ្វីបានជាបេតិកភណ្ឌវប្បធម៌មានសារៈសំខាន់ចំពោះយើង?
មេរៀននេះបង្ហាញអំពីគោលគំនិតនៃបេតិកភណ្ឌវប្បធម៌ ដោយផ្ដោតលើបេតិកភណ្ឌវប្បធម៌ និងតួនាទីរបស់បេតិកភណ្ឌវប្បធម៌ក្នុងសិក្សាប្រវត្តិសាស្រ្តរួមនៅក្នុងតំបន់នេះ។ មេរៀននេះក៏ទាមទារឱ្យសិស្សធ្វើការពិភាក្សាគ្នាថាតើគួរតែអភិរក្សបេតិកភណ្ឌវប្បធម៌គួរត្រូវបានឬក៏យ៉ាងម៉េច។

កិច្ចតែងការបង្រៀនទី៥៖ សិល្បៈសហសម័យនៅអាស៊ីអាគ្នេយ៍ 
មេរៀននេះពិនិត្យមើលទៅលើការកំណត់និយមន័យ និងការអនុវត្តន៍សិល្បៈសហសម័យ ហើយនាំសិស្សពិភាក្សាអំពីពិពិធភាពបញ្ហាថ្នាក់ជាតិ ថ្នាក់តំបន់ និងថ្នាក់សកលលោកដែលបានកើតឡើង និងបន្តធ្វើការទំនាក់ទំនងតាមរយៈសិល្បៈសហសម័យ។​

កិច្ចតែងការបង្រៀនទី៦៖ តន្ត្រីសម័យនៅអាស៊ីអាគ្នេយ៍ – រវាងវប្បធម៌ពិភពលោក និងវប្បធម៌ក្នុងស្រុក
មេរៀននេះផ្តោតទៅលើការវិវត្តនៃតន្ត្រីសម័យនៅក្នុងតំបន់អាស៊ីអាគ្នេយ៍អស់រយៈកាលជាច្រើនសតវត្សរ៍មកហើយ និងរបៀបប្រើប្រាស់នៃតន្ត្រីសម័យបានជះឥទ្ធិពលមកលើអត្តសញ្ញាណថ្នាក់តំបន់ អត្តសញ្ញាណថ្នាក់ជាតិ និងអត្តសញ្ញាណបុគ្គលផងដែរ។

កិច្ចតែងការបង្រៀនទី ៧៖អាស៊ីអាគ្នេយ៍ ខ្សែភាពយន្ត និងអាណាចក្រ
មេរៀននេះផ្តោតលើការសម្ដែងជាតួនៃប្រវត្តិសាស្រ្ត ជាពិសេស ប្រវត្តិសាស្រ្តរបស់ចក្រភពអាណានិគម ដែលបង្ហាញនៅក្នុងខ្សែភាពយន្ត ហើយនឹងនាំសិស្សទៅពិភាក្សាអំពីរបៀបដែលទីផ្សារឧស្សាហកម្មភាពយន្តក្នុងស្រុកនៅក្នុងតំបន់អាស៊ីអាគ្នេយ៍បានរួមចំណែកឆ្ពោះទៅរកការបង្កើតវប្បធម៌ជាតិថ្មី និងចលនាឯករាជ្យភាព។

កម្មវត្ថុនៃការសិក្សា
អត្តសញ្ញាណតំបន់ក្នុងតំបន់អាស៊ីអាគ្នេយ៍អាច និងត្រូវបានបង្កើតចេញពីភាពចម្រុះ និងប្រជាជនដោយស្ថាប័នតំបន់ និងតាមរយៈហេតុការណ៍ក្នុងតំបន់ ក៏ដូចជាសកម្មភាពប្រចាំថ្ងៃ ដូចជាកីឡាល្បីៗ សិល្បៈ និងវប្បធម៌ល្បីៗ។ អត្តសញ្ញាណនេះ គឺមានពាក់ព័ន្ធជាបន្តបន្ទាប់ និងបានរួមចំណែកឆ្ពោះទៅសម្លឹងមើលតំបន់អាស៊ីអាគ្នេយ៍ក្នុងលក្ខណៈជាតំបន់មួយនាពេលអនាគត​។

ក) ចំណេះដឹង 
ក្រោយបញ្ចប់មេរៀននេះ សិស្សនឹងអាច៖ 
· តាមរយៈការពិភាក្សា និងសកម្មភាព បង្ហាញការយល់ដឹងអំពីតួនាទី និងមុខងារអាស៊ានក្នុងនាមជាស្ថាប័នតំបន់ និងរបៀបដែលស្ថាប័ននេះរួមចំណែកឆ្ពោះទៅសម្រេចចក្ខុវិស័យតំបន់អាស៊ីអាគ្នេយ៍ជាតំបន់មួយ។
· តាមរយៈការស្រាវជ្រាវ ពិភាក្សា និងគម្រោង សិស្សអាចបង្ហាញអំពីតួនាទីរបស់កីឡា និងព្រឹត្តិការណ៍កីឡា វប្បធម៌ និងសិល្បៈប្រជាប្រិយ នៅក្នុងការបង្កើតអត្តសញ្ញាណ បុគ្គល ជាតិ និងតំបន់។

ខ) ជំនាញ
ក្រោយបញ្ចប់មេរៀននេះ សិស្សនឹងអាច៖ 
· បង្ហាញអំពីជំនាញនិយាយ និងវោហារសព្ទ តាមរយៈការធ្វើបទបង្ហាញសាធារណៈ និងកិច្ចពិភាក្សាក្នុងថ្នាក់។
· បង្ហាញអំពីជំនាញស្រាវជ្រាវដូចជាការអាន ការកត់ត្រា និងការវិភាគប្រភេទឯកសារតាមរយៈការចូលរួមសកម្មភាពក្នុងថ្នាក់រៀន និងក្នុងក្រុម។
· ធ្វើការងារដោយឯករាជ្យ សហការ និងរួមគ្នាជាមួយនឹងសិស្សក្នុងថ្នាក់ តាមរយៈសកម្មភាពម្នាក់​ៗឯង និងសកម្មភាពជាក្រុម។
គ) អត្តចរិត
ក្រោយបញ្ចប់មេរៀននេះ សិស្សនឹងអាច៖ 
· ផ្ដល់តម្លៃលើឥទ្ធិពលនៃស្ថាប័នក្នុងតំបន់ និងខាងក្រៅនៅក្នុងជីវិតរស់នៅប្រចាំថ្ងៃ។
· ឆ្លងកាត់បទពិសោធន៍ និងផ្ដល់តម្លៃទាំងភាពដូចគ្នា និងចម្រុះគ្នា ដូចដែលមានបង្ហាញនៅក្នុងប្រវត្តិសាស្ត្រ និងបង្ហាញអំពីកីឡា សិល្បៈ និងវប្បធម៌ប្រជាប្រិយ។ 
· បញ្ជាក់អំពីអត្តសញ្ញាណរបស់តំបន់អាស៊ីអាគ្នេយ៍តាមរយៈសកម្មភាព និងគម្រោងក្នុងថ្នាក់។ បង្ហាញអំពីការផ្ដល់តម្លៃស៊ីជម្រៅ និងមានការគោរពសម្រាប់ប្រវត្តិសាស្ត្រដូចគ្នានៃវប្បធម៌ និងប្រទេសនានានៅក្នុងតំបន់អាស៊ីអាគ្នេយ៍។
កិច្ចតែងការបង្រៀនដែលបានបង្ហាញនៅទីនេះគឺជាការផ្ដល់យោបល់ ហើយពួកគេមិនដែលបានស្នើឡើងដាក់បញ្ចូលទៅក្នុងសាលានូវអ្វីដែលមាននៅក្នុងកម្មវិធីសិក្សាថ្នាក់ជាតិនៃបណ្តាប្រទេសនានាក្នុងតំបន់អាស៊ីអាគ្នេយ៍រួចទៅហើយនោះទេ។ ពួកគេបានរិះរកគំនិតដើម្បីផ្តល់នូវគ្រូបង្រៀនដោយមានផែនការឆ្លាស់គ្នាទៅនឹងការបង្រៀនអំពីអាស៊ានជាស្ថាប័នតំបន់។ ពួកគេមានបំណងស្នើពីវិធី(មធ្យោបាយ) ថ្មីនៃការបង្រៀន និងការយល់ដឹងពីមត៌កវប្បធម៌ ឬណែនាំសិស្សរបស់ពួកគេឱ្យយល់ពីសិល្បៈវប្បធម៌សហសម័យនៅអាស៊ីអាគ្នេយ៍។ ពួកគេបានផ្តល់នូវលទ្ធភាពនៃការយល់ដឹងពីផលប្រយោជន៍រួមនៅទូទាំងតំបន់អាស៊ានតាមរយៈព្រឹត្តិការណ៍កីឡាក្នុងតំបន់ដូចជាស៊ីហ្គេម និងតាមរយៈការលេងកីឡាពេញនិយមនានាដូចជាសីប៉ាក់តាក្រ ជាដើម។ មេរៀនទាំងនេះផ្តល់ឱ្យសិស្ស និងគ្រូយល់ដឹងកាន់តែច្បាស់លាស់អំពីលក្ខណៈសកល និងក្នុងតំបន់នៃតន្ត្រី និងខ្សែភាពយន្តដែលពេញនិយមនៅក្នុងតំបន់អាស៊ីអាគ្នេយ៍។
សរុបសេចក្ដីមក ចក្ខុវិស័យតំបន់អាស៊ីអាគ្នេយ៍ ពន្យល់អំពីស្ថាប័នតំបន់ បេតិកភណ្ឌវប្បធម៌ សិល្បៈវប្បធម៌សហសម័យ កីឡា និងវប្បធម៌ពេញនិយម។ តាមរយៈការសិក្សាប្រធានបទទាំងនេះ វានឹងស្វែងរកការពិនិត្យមើលទីកន្លែងនៃតំបន់អាស៊ីអាគ្នេយ៍នេះនៅក្នុងពិភពសកលភាវូបនីយកម្មមួយដែលបង្ហាញពីរបៀបដែលអាស៊ីអាគ្នេយ៍ជាអង្គការតំបន់មួយ ដែលបានស្វះស្វែងរកគន្លឹះដើម្បីធ្វើការទាក់ទងជាមួយពិភពលោកខណៈពេលដែល ការបង្កើតមូលដ្ឋានរួមសម្រាប់ការចែករំលែកបទពិសោធន៍រួម។ ខណៈពេលដែលមូលដ្ឋានរួមមួយចំនួនទាំងនេះត្រូវបានបង្កើតឡើងដោយក្នុងនាមជារដ្ឋប្រជាជាតិ ហើយរឿងរ៉ាវទាក់ទងនឹងវប្បធម៌ជាច្រើនទៀតត្រូវបានបង្កើតឡើងយ៉ាងហ្មត់ចត់ ដោយបុគ្គល និងក្រុមមនុស្សនានាដែលបានកំណត់យកជាទ្រព្យសម្បត្តិវប្បធម៌រួមនៃតំបន់ និងអ្នកដែលលើកជាឧទាហរណ៍នៅក្នុងសេចក្ដីប្រាថ្នា និងគោលដៅរួមនៃប្រជាជនតំបន់អាស៊ីអាគ្នេយ៍នៅក្នុងការងារ/ភារៈកិច្ចរួមរបស់ពួកគេ។

